
Annotatsiya 

Maqolada O‘zbekistonda Hordeum bulbosum ning hosildorlik ko‘rsatkichlari bo‘yicha ma’lumotlar keltirilgan. 
Turning hosildorlik ko‘rsatkichlarini aniqlashda, Pupikina va boshqalar (2019) tomonidan ishlab chiqilgan tavsifi bo‘yicha 
amalga oshirildi. Tadqiqot maydonlarida o‘simlik tuplari umumiy og‘irligi (ho‘l massa hisobida) va mos ravishda  fitomassa 
hajmlari (quruq massa hisobida 25% yer ustki qismi) ko‘rsatkichlari aniqlandi. Unga ko‘ra, o‘simlikning ho‘l massasiga 
nisbatan o‘rtacha hosildorligi 13 947,1 kg/ga ni va umumiy hisobda hududlardagi jami 42,0 ga maydonlarda quruq 
massaga nisbatan o‘rtacha hosildorligi 24 187,1 kg ni tashkil qilishi aniqlandi. 

Аннотация 
В статье приводится сведения о продуктивности Hordeum bulbosum в Узбекистане. Определение 

показателей урожайности осуществлялось по методики Пупыкиной и др. (2019). На участках исследования 
были определены показатели общей массы кустов растений (в расчете на влажную массу) и, 
соответственно, объемов фитомассы (25% надземной части в расчете на сухую массу). Установлено, что 
средняя урожайность растения по отношению к влажной массе составляет 13 947,1 кг/га, а по общему 
подсчету средняя урожайность по отношению к сухой массе на участках общей площадью 42,0 га в регионах 
24 187,1 кг. 

Abstract 
The article provides information on the productivity of Hordeum bulbosum in Uzbekistan. Determination of yield 

indicators was carried out according to the method of Pupikina et al. (2019). In the study areas, indicators of the total 
mass of plant bushes (calculated on wet mass) and, accordingly, volumes of phytomass (25% of the above-ground part, 
calculated on dry mass) were determined. It has been established that the average plant yield in relation to the wet mass 
is 13,947.1 kg/ha, and according to the general calculation, the average yield in relation to the dry mass in plots with a 
total area of 42.0 hectares in the regions is 24,187.1 kg. 

 
Kalit so‘zlar: Hordeum bulbosum, hosildorlik, ho‘l massa, quruq massa, fitomassa, O‘zbekiston. 
Ключевые слова: Hordeum bulbosum, урожайность, влажная масса, сухая масса, фитомасса, 

Узбекистан. 

KIRISH 

Bugungi kunda dunyoda 500 mingga yaqin yuksak o‘simliklar ma’lum bo‘lib, ularning 5% 
farmakologik faolligi aniqlangan dorivor turlar hisoblanadi. Hozirda mavjud farmakologik 
preparatlarning 60% dorivor o‘simliklardan olinsada, ko‘pgina turlarining xom ashyosi yetarli emas. 
Shunga ko‘ra, farmasevtika sanoatini xom ashyo bilan ta’minlash uchun istiqbolli dorivor turlar 
resurslarini aniqlash va ularni yetishtirish yo‘llarini ishlab chiqish muhim ilmiy-amaliy ahamiyatga 
ega. 

Shu bilan birga dunyo miqyosida nafaqt dorivor o‘simliklar, balki muhim ahamiyatga ega 
bo‘lgan boshqa xildagi o‘simliklarni o‘rganish va ularning resurslarini aniqlash borasida samarali 
tadqiqotlar amalga oshirilgan. Ayniqsa bu borada madaniy o‘simliklar yovvoyi ajdodlari resurslarini 
baholash borasida qator ishlar amalga oshirilgan. Xususan Kuzmin va boshqalar [1], Sitpaeva va 
boshqalar [2] tomonidan Qozog‘istonning Tarbagatay tizmasidagi resurs ahamiyatiga ega bo‘lgan 
o‘simliklar o‘rganilgan. 

Dunyoda aholi sonining tez suratlarda oshib borishi, qishloq xo‘jaligi mahsulotlari, xususan 
chorvachilik mahsulotlariga bo‘lgan talabning ham tobora o‘sishiga olib kelmoqda. Chorvachilik 
uchun oziqa bazasining cheklanganligi va ayniqcha, yaylov chorvachiligi uchun yem-xashak 
bazasining taqchilligi mavjud tabiiy yaylovzorlardan samarali foydalanish yo‘llarini ishlab chiqishini 
talab etadi. Bu o‘rinda, tabiiy yaylovlardagi yem-xashak o‘simliklarni aniqlash, yuqori oziqabop 
turlardan keng foydalanish va chorvachilik bazasini mustahkamlash chora-tadbirlarini yo‘lga qo‘yish 
dolzarb muammolardandir [3]. 

Yaylovlarning degradatsiya darajasi umumiy indikatori eroziya va sahrolanish muammosini 
chuqurligini ko‘rsatadi. Yaylovlarni haddan tashqari ishlatish natijasida va iqlim o‘zgaruvchanligini 
hisobga olgan holda 16,4 mln. dan oshiq (73 foiz) yaylov yerlari degradatsiya arafasida turibdi. Eng 
zarar ko‘rgan viloyatlardan Qoraqalpog‘iston Respublikasi, hamda Navoiy va Buxoro viloyatlari 
sanaladi. Samarqanddagi Qoraqo‘lchilik va cho‘l ekologiyasi tadqiqot instituti ko‘rsatkichlariga 
asosan cho‘l yaylovlarini 40 foizi degradatsiyadan aziyat chekadi, ayniqsa Qizilqum cho‘lida (44 
foiz). Institutning tavsiyasiga binoan cho‘l yaylovlarini boshqaruvi yaylov muhofazasi va 
reabilitatsiyasi uchun hayotiy muqobildir. Yer sathini bioremediatsiya (fitomelioratsiya) usuli bilan 
kattalashtirish va samarali navlarni, shu jumladan ekzotik o‘simliklarni, ko‘paytirish yo‘li bilan 
muhofaza qilish hamda unumdorlikni oshirish mumkin. Tashkiliy mazmunda, yaylov muhofazasi va 
reabilitatsiyasi o‘tlatishga vaqtincha chegirmalar kirgizish va suv xavzalari atrofida haddan ortiq 
siqiqlikni yechishni talab etadi [4]. 

ADABIYOTLAR TAHLILI VA METODOLOGIYA 
Poaceae (boshoqdoshlar) oilasining yer yuzida 500 turkumga mansub 8000 dan ortiq turi 

mavjud. O‘zbekiston florasida oilaning 91 turkumga mansub, 270 dan ortiq turlari tarqalgan [5-7]. 
Poaceae oilasining 85-90% turli qimmatli oziq-ovqat, yem-xashak va sanoat mahsulotlari 

olinadigan o‘simliklar hisoblanadi. O‘zbekistonda ularning ko‘plab turlaridan chorvachilikda yem-
xashak va yaylovlar hosildorligini oshirish bo‘yicha ilmiy-tadqiqotlar amalga oshirilgan va amaliy 
tavsiyalar ishlab chiqilgan [4,8-11]. Lekin, O‘zbekistonda bu oila vakillarining manzaralilik va 
dorivorlik xususiyatlari bo‘yicha ma’lumotlar yetarli emas. 

Manbalar tahliliga ko‘ra, hozirda dunyo miqiyosida oila vakillarining 250 dan ortiq manzarali 
va 100 dan ortiq dorivor turlari mavjud [12]. 

Poaceae oilasi vakillarining manzaralilik xususiyatlari o‘ziga xos bo‘lib, boshoqlash, gullash 
va mevalash davrida nihoyatda chiroyli manzarali hosil qiladi. Erta bahorda kech kuzgacha doim 
yashil holatda saqlanib, namlik yetarli bo‘lganda yon poyalarining hosil bo‘lishi davri uzoq davom 
etadi.  

Shuningdek, hayotiy shakllarining o‘ziga xosligi, manzaralilik xususiyatlarini yanada oshiradi 
(zich chim hosil qiluvchi, uzn yoki qisqa ildizpoyali). Bundan tashqari, popuksimon ildiz tizimi orqali 
tuproqni chirindi bilan boyitib, gaz almashinuvini kuchaytaridi, natijada unumdorligi ortadi. 

O‘z navbatida, O‘zbekiston florasi tarqalgan Poaceae oilasining 60 ga yaqin turi madaniy 
o‘simliklar yovvoyi ajdodlari hisoblanib, flora madaniy o‘simliklar yovvoyi ajdodlari vakillarining 48% 
tashkil qilib, yetakchilar sifatida aynan Poaceae oilasi vakillari hisoblanadi [13]. 

Iqlim o‘zgarishi va insonlarning tabiiy o‘simliklardan noto‘g‘ri foydalanishi  ularni  
yo‘qolishiga olib kelmoqda. Global iqlim o‘zgarishi va boshqa ekologik muammolar va inson 
faoliyati bilan birlashishi, mavjud ekotizimlarning, ayniqsa O‘zbekiston Respublikasi xududining 
aksariyat qismini qurg‘oqchil xududlarida o‘simlik dunyosi inqiroziga olib kelishi mumkin [15]. 

Yuqoridagilarni inobatga olgan holda, tabiiy o‘simliklar resurslarini inventarizatsiya qilish, 
bevosita madaniy o‘simliklarning alohida xo‘jalik ahamiyatga ega yovvoyi ajdodlarining tabiiy 
zaxiralarini baholash orqali ulardan oqilona foydalanish ko‘rsatkichlarini belgilash hozirgi kunning 
talabidir. 

Madaniy o‘simliklarning alohida xo‘jalik ahamiyatga ega yovvoyi ajdodlari – qishloq xo‘jalik 
mahsulotlari sifati, miqdorini yashilash va o‘simliklarning yo‘qolib ketish xavfini kamaytirish uchun 
asosiy genlar manbai hisoblanadi. Ammo, ularning tabiiy populyatsiyalarini optimal holatda saqlab 
qolish madaniy o‘simliklarning yovvoyi ajdodlarining o‘zinigina emas va balki ular tarqalgan butun 
bir tizimni saqlab qolishga yo‘naltirilgan bo‘lishi kerak. 

Hordeum bulbosum – quruq va sho‘rlangan tuproqlarda o‘sish qobiliyati yuqori. N. vulgare 
singari chatishish qobiliyati yuqoriligi inobatga olgan holda, seleksiyada madaniy navlarning asosini 
aynan shu turdan olingan [15]. 

Hozirgi kunga qadar, seleksiya yo‘li orqali tadqiqot ob’ektlarining turli maqsadlarda 
foydalanish uchun, jumladan Poa bulbosa – ko‘kalamzorlashtirishda (gazon) va yem-xashak 
(pichan) sifatida 10 ga yaqin navlari;  Hordeum bulbosum – oziq-ovqat va yem-xashak sifatida 10 
dan ortiq navlari ishlab chiqilgan [16]. 

Shalpikov K. T. (2017) ma’lumotlariga ko‘ra, Hordeum L. turkumining H. bulbosum – 
chatishish qobiliyati yuqori, gen o‘zgaruvchanligiga bardoshli va H. spontaneum – madaniy 
arpaning yagona yovvoyi turi hisoblanib, madaniy turlarga genetik jihatdan juda yaqin hisoblanadi 
va kasalliklarga, sovuqqa va qurg‘oqchilikka o‘ta chidamli [17]. 

Shu nuqtai-nazardan, hududlar kesimida Hordeum bulbosum ning tabiiy zaxiralarini 
o‘rganishga qaratilgan tadqiqotlarni muntazam amalga oshirish takab etiladi. 

Tadqiqotning maqsadi - hududlar kesimida Hordeum bulbosum ning hosildorlik 
ko‘rsatkichlarini aniqlash orqali, uning tabiiy zaxiralarini baholashdan iborat. 

Tadqiqot ob’yekti. Hordeum bulbosum (piyozli arpa) - Respublikamizda Qaraqalpog‘iston 
Respublikasi va Xorazm viloyatidan tashqari boshqa barcha viloyatlarida asosan tog‘ oldi 
hududlarida tarqalgan. Piyoz arpa shag‘alli va toshli yonbag‘irlar, dalalar, bog‘lar, ariq bo‘ylarida 
o‘sadi. May - iyun oylarida gullab, meva beradi (1-rasm). 
 

 
1-rasm. Hordeum bulbosum L. (Nurota tog’i 12.05.2007 y. N.Beshko) 

Tadqiqot metodlari. Mazkur tadqiqot ishida turlarning tabiiy, biologik va eksplatatsion 
zaxiralari aniqlashda, Pupikina va boshqalar (2019) tomonidan ishlab chiqilgan tavsifi bo‘yicha 
amalga oshirildi [18]. Turning ning hosildorlik ko‘rsatkichlarini aniqlashda, sanoq maydonlari (10x10 
metr o‘lchamdagi) va model tuplarning o‘rtacha hosildorlik (ho‘l massaga nisbatan (HMN)), o‘rtacha 
hosildorlik (quruq massaga nisbatan o‘rtacha 25 foiz) ko‘rsatkichlari asosida amalga oshirildi. 
Bunda, tanlangan hududda 10x10 m2 maydonlarda takroriy 10 martagacha hisoblash ishlari 
amalga oshirildi. Unga ko‘ra, tanlangan maydonlarda (10x10) umumiy tuplar soni, 1 tup o‘simlik 
og‘irligi (gr.) va o‘rtacha 10x10 maydondagi umumiy tuplar soni aniqlandi. Unga ko‘ra, tanlangan 
maydonlarda (10x10) umumiy tuplar soni, 1 tup o‘simlik og‘irligi (gr.) va o‘rtacha 10x10 
maydondagi umumiy tuplar soni aniqlandi. Dala tadqiqotlari davomida olingan ma’lumotlar, 
laboratoriya sharoitida kameral tahlil qilindi. Bunda, 10x10-n=10 maydonlardagi o‘rtacha hosildorlik 
ko‘rsatkichlarini aniqlash quyidagi formulalar asosida amalga oshirildi: 

 

 
Bunda, 10x10-n=10 maydonlardagi tuplar og‘irligining umumiy 
hajmi maydonlar soniga bo‘lish orqali amalga oshirildi. 
 

 
Hisoblangan miqdorlarning o‘rtacha xatolik ko‘rsatkichlarini aniqlash quyidagi formulalar 

asosida amalga oshirildi: 

 

Bunda:  
1) tanlangan maydonlarda har bir tup fitomassa kvadrat 
miqdorlari hisoblandi; 
2) 10x10-n=10 maydonlardagi tuplar og‘irligining umumiy 
hajmi maydonlar soniga bo‘lindi; 
3) Har bir tup fitomassasi kvadrat miqdoridan 10x10-n=10 
maydonlardagi tuplar og‘irligining umumiy hajmi maydonlar 
soniga bo‘lingan miqdordan ayrildi.  

 

4) Bunda, 3-bosqichda aniqlangan miqdor umumiy 
maydonlar soniga (bir hajmi kam) bo‘linib, uning ildizi 
hisoblanadi 

 

5) Bunda, 4-bosqichda aniqlangan miqdor umumiy 
maydonlarning sonining ildizga bo‘lindi. 

 
O‘rtacha xatolikni aniqlashda 
M+m=X*100/M 

 
Bunda, 10x10-n=10 maydonlardagi tuplar og‘irligining 
umumiy hajmi maydonlar soniga bo‘lish orqali hisoblangan 
miqdor 100% deb hisoblanib, 4-bosqichda aniqlangan 
miqdorga bo‘lish orqali hisoblandi. 

O‘z navbatida, o‘rtacha xatolik ko‘rsatkichlari 10% dan oshmaslik kerakligi inobatga olindi. 
Hosildorlik ko‘rsatkichlari quyidagi formulalar asosida aniqlandi: 

1. (M(1) +/- m(1)) x (M(2) +/- m(2)) M(1) x M(2) = 
2. kv. ildiz ((M(2) x m(1))2 + (M(1) x m(2))2) 

  
 
Undan tashqari, Borisova N.A., Shreter A.I. (1966),  Krilova I.L. (1985) va Krilova I.L., 

Shreter A.I. (1971) tomonidan ishlab chiqilgan metodlar asosida amalga oshirildi [19-21]. Tanlab 
olingan maydondagi turlarning yoshi (xosil beruvchi, yosh individlar) ya’ni ontogenez davr va 
bosqichlari T.A.Rabotnov (1950) tomonidan ishlab chiqilgan tasnif asosida baholandi [22]. Tadqiqot 

olib borilgan hudud va tur tarqalgan maydonlarning xaritalarini ArcGIS 10.6.1 dasturi yordamida 
amalga oshirildi. 

NATIJA VA MUHOKAMA 
Hordeum bulbosum ning tabiiy zaxiralarini aniqlashda, respublikaning ma’muriy 

hududlaridan jami 10 ta, Molguzar tizmasi, Dexqonobod tumani Karadaxana qishlog‘i, 
Torqopchig‘ay botanik-geografik rayoni, Turkiston tog‘ tizmasi Ko‘lsuvsoy hududi, Qashqadaryo 
viloyati Teshiktosh hududi, Pskem tumani Gultepa qishlog‘i, Forish tumani Baland Osmon qishlog‘i, 
Bobotog‘ tizmasi Madani-turmush qishlog‘i, Pop tumani Madaniyat qishlog‘i, Zarafshon tizmasi, 
Taxtaqaracha dovoni hududlarida tadqiqotlar amalga oshirildi (2-rasm). 

Dastlabki hudud Molguzar tizmasi hududidan ajratilgan bo‘lib (h-428), tur tarqalgan maydon 
o‘rtacha 2,0 ga ni tashkil qiladi. 10x10=n=10 maydonlardagi tuplarning o‘rtacha miqdori 64,9±0,52 
tani tashkil qilib (hisoblashdagi o‘rtacha xatolik 0,81%), 1 tup o‘simlikning o‘rtacha og‘irligi 
73,1±1,01 gr ni (o‘rtacha xatolik 1,38%), umumiy tuplarning o‘rtacha og‘irligi 4,74±0,07 kg ni 
(o‘rtacha 1,58%) tashkil qilishi aniqlandi. Olingan natijalar asosida, mazkur hudud o‘simlikning ho‘l 
massasiga nisbatan o‘rtacha hosildorligi 308±5,16 kg/ga ni va tur tarqalgan umumiy 2,0 ga 
maydondagi o‘rtacha quruq massaga nisbatan (25%) hosildorligi 154,0 kg ni tashkil qilishi 
aniqlandi. 

Navbatdagi hudud Dexqonobod tumani Karadaxana qishlog‘i hududidan ajratilgan bo‘lib (h-
1098), tur tarqalgan maydon o‘rtacha 3,0 ga ni tashkil qiladi. 10x10=n=10 maydonlardagi 
tuplarning o‘rtacha soni 31,7±1,22 tani tashkil qilib (o‘rtacha xatolik 3,85%), 1 tup o‘simlikning 
o‘rtacha og‘irligi 40,3±0,91 gr ni (o‘rtacha xatolik 2,27%), umumiy tuplarning o‘rtacha og‘irligi 
1,28±0,06 kg ni (o‘rtacha xatolik 4,84%) tashkil qilishi aniqlandi. Mazkur hududning ho‘l massaga 
nisbatan o‘rtacha hosildorligi 40,6±2,45 kg/ga ni va tur tarqalgan umumiy 3,0 ga maydondagi 
o‘rtacha quruq massaga nisbatan hosildorligi 30,4 kg ni tashkil qilishi aniqlandi (3-rasm). 

 

 
2-rasm. Hordeum bulbosum tadqiqot hududi 

3-rasm. Dexqonobod tumani Karadaxana qishlog‘i hududi 

 
Tarqapchig‘ay botanik-geografik rayoni Bo‘ztepa qishlog‘i hududidagi (h-1350) tur tarqalgan 

maydonlar o‘rtacha 2,5 ga ni tashkil qilib, hisoblangan maydonlardagi o‘simlik tuplarining o‘rtacha 
soni 41,8±0,85 tani (o‘rtacha xatolik 2,04%), 1 tup o‘simlikning o‘rtacha og‘irligi 47,9±2,21 gr ni 
(o‘rtacha xatolik 4,61%) va umumiy tuplarning o‘rtacha og‘irligi 2±0,07 kg ni (3,87%) tashkil qilishi 
aniqlandi. Hududdagi o‘simlikning ho‘l massaga nisbatagn o‘rtacha hosildorligi 83,9±3,38 kg/ga ni 
va tur tarqalgan umumiy 2,5 ga maydondagi o‘rtacha quruq massaga nisbatan hosildorligi 52,4 kg 
ni tashkil qiladi. 

Turkiston tog‘ tizmasining Ko‘lsuvsoy hududida (h-2050) tur tarqalgan maydon o‘rtacha 8,5 
ga ni tashkil qilib, 10x10=n=10 maydonlardagi tuplarning o‘rtacha soni 151,9±0,94 (o‘rtacha xatolik 
0,62%), 1 tup o‘simlikning o‘rtacha og‘irligi 262,8±2,93 gr ni (o‘rtacha xatolik 1,11%) va umumiy 
tuplarning o‘rtacha og‘irligi 39,9±0,39 kg ni (0,99%) tashkil qilishi aniqlandi. Hududdagi o‘simlikning 
ho‘l massaga nisbatagn o‘rtacha hosildorligi 6064,9±70,11 kg/ga ni va tur tarqalgan umumiy 8,5 ga 
maydondagi o‘rtacha quruq massaga nisbatan hosildorligi 12 888,0 kg ni tashkil qilishi aniqlandi (4-
rasm). 

 

 
4-rasm. Turkiston tog‘ tizmasining Ko‘lsuvsoy hududi  

Navbatdagi Qashqadaryo viloyati Teshiktosh hududida (h-1450) tur tarqalgan maydonlar 
o‘rtacha 4,5 ga ni tashkil qilib, 10x10=n=10 maydonlardagi tuplarning o‘rtacha soni 64,4±0,92 tani 
(o‘rtacha xatolik 1,43%), 1 tupning o‘rtacha og‘irligi 95,4±2,64 gr ni (2,81%) va umumiy tuplarning 
o‘rtacha og‘irligi 6,15±0,14 kg ni (o‘rtacha xatolik 2,41%) tashkil qilishi aniqlandi. Hududdagi 
o‘simlikning ho‘l massaga nisbatan o‘rtacha hosildorligi 396,1±10,6 kg/ga ni va tur tarqalgan 
umumiy 4,5 ga maydondagi o‘rtacha quruq massaga nisbatan hosildorligi 445,6 kg ni tashkil qiladi. 

Pskem tumani Gultepa qishlog‘i hududida ajratilgan hududda tur tarqalgan maydonlar 
o‘rtacha 2,5 ga ni tashkil qilib, 10x10=n=10 maydonlardagi tuplarning o‘rtacha soni 86,5±0,74 tani 
(o‘rtacha xatolik 0,86%), 1 tupning o‘rtacha og‘irligi 108,3±1,33 gr ni (1,23%) va umumiy tuplarning 
o‘rtacha og‘irligi 9,37±0,13 kg ni (o‘rtacha xatolik 1,45%) tashkil qilishi aniqlandi. Hududdagi 
o‘simlikning ho‘l massaga nisbatan o‘rtacha hosildorligi 810,7±13,2 kg/ga ni va tur tarqalgan 
umumiy 2,5 ga maydondagi o‘rtacha quruq massaga nisbatan hosildorligi 506,6 kg ni tashkil qilishi 
aniqlandi (5-rasm). 

Forish tumani Baland Osmon qishlog‘i hududida ajratilgan hududda tur tarqalgan maydonlar 
o‘rtacha 3,0 ga ni tashkil qilib, 10x10 (n=10) maydonlardagi tuplarning o‘rtacha soni 50,9±0,27 tani 
(o‘rtacha xatolik 0,54%), 1 tupning o‘rtacha og‘irligi 58,9±0,24 gr ni (0,41%) va umumiy tuplarning 
o‘rtacha og‘irligi 2,99±0,03 kg ni (o‘rtacha xatolik 1,01%) tashkil qilishi aniqlandi. Hududdagi 
o‘simlikning ho‘l massaga nisbatan o‘rtacha hosildorligi 152,6±1,72 kg/ga ni va tur tarqalgan 
umumiy 3,0 ga maydondagi o‘rtacha quruq massaga nisbatan hosildorligi 114,4 kg ni tashkil qilishi 
aniqlandi. 

Navbatdagi Bobotog‘ tizmasining Madaniy turmush qishlog‘i hududidan ajratilgan tur 
tarqalgan maydonlar o‘rtacha 9,0 ga ni tashkil qiladi. 10x10=n=10 maydonlardagi tuplarning 
o‘rtacha soni 165,2±1,32 tani (o‘rtacha xatolik 0,80%), 1 tupning o‘rtacha og‘irligi 88,6±4,37 gr ni 
(o‘rtacha xatolik 4,93%) va umumiy tuplarning o‘rtacha og‘irligi 14,6±0,24 kg ni (o‘rtacha xatolik 
1,66%) tashkil qilishi aniqlandi. Hududdagi o‘simlikning ho‘l massaga nisbatan o‘rtacha hosildorligi 
2418,3±44,08 kg/ga ni va tur tarqalgan umumiy 9,0 ga maydondagi o‘rtacha quruq massaga 
nisbatan hosildorligi 5411,3 kg ni tashkil qilishi aniqlandi. 

Pop tumani Madaniyat qishlog‘i hududidan ajratilgan tur tarqalgan maydonlar o‘rtacha 2,0 
ga ni tashkil qilib,  10x10=n=10 maydonlardagi tuplarning o‘rtacha soni 37,2±0,67 tani (o‘rtacha 
xatolik 1,82%), 1 tupning o‘rtacha og‘irligi 35,2±1,46 gr ni (o‘rtacha xatolik 4,15%) va umumiy 
tuplarning o‘rtacha og‘irligi 1,31±0,04 kg ni (o‘rtacha xatolik 3,80%) tashkil qilishi aniqlandi. 
Hududdagi o‘simlikning ho‘l massaga nisbatan o‘rtacha hosildorligi 48,8±1,72 kg/ga ni va tur 
tarqalgan umumiy 2,0 ga maydondagi o‘rtacha quruq massaga nisbatan hosildorligi 24,4 kg ni 
tashkil qiladi. 

5-rasm. Pskem tumani Gultepa qishlog‘i hududi  

 
So‘nggi hudud sifatida Zarafshon tizmasi Taxtaqaracha dovoni hududidan ajratilgan tur 

tarqalgan maydonlar o‘rtacha 5,0 ga tashkil qilib, 10x10=n=10 maydonlardagi tuplarning o‘rtacha 
soni 126,7±0,65 tani (o‘rtacha xatolik 0,51%), 1 tupning o‘rtacha og‘irligi 225,7±1,33 gr ni (o‘rtacha 
xatolik 0,59%) va umumiy tuplarning o‘rtacha og‘irligi 28,6±0,22 kg ni (o‘rtacha xatolik 0,80%) 
tashkil qilishi aniqlandi. Hududdagi o‘simlikning ho‘l massaga nisbatan o‘rtacha hosildorligi 
3623,2±33,5 kg/ga ni va tur tarqalgan umumiy 2,0 ga maydondagi o‘rtacha quruq massaga 
nisbatan hosildorligi 4529,5 kg ni tashkil qiladi (6-rasm). 

 

 
6-rasm. Zarafshon tizmasi Taxtaqaracha dovoni hududi 

 
O‘rganilgan tadqiqot maydonlarida o‘simlik tuplari umumiy og‘irligi (ho‘l massa hisobida) va 

mos ravishda  fitomassa hajmlari (quruq massa hisobida 25% yer ustki qismi) ko‘rsatkichlari 
aniqlandi. Unga ko‘ra, o‘simlikning ho‘l massasiga nisbatan o‘rtacha hosildorligi 13 947,1 kg/ga ni 

va umumiy hisobda hududlardagi jami 42,0 ga maydonlarda quruq massaga nisbatan o‘rtacha 
hosildorligi 24 187,1 kg ni tashkil qilishi aniqlandi. Mazkur natijalarni hisoblashdagi o‘rtacha 
xatoliklar ko‘rsatkichi umumiy hisobda 5,91% ga teng (7-rasm). 

 

 
7-rasm. Hordeum bulbosum ning tarqalish maydonlari va hosildorlik ko‘rsatkichlari  

 
Olingan natijalar tahlillariga ko‘ra, Hordeum bulbosum ning zaxira qiymati yuqori bo‘lgan 

hududlar Turkiston tog‘ tizmasining Ko‘lsuvsoy hududi (12 888,0 kg), Bobotog‘ tizmasining 
Madaniturmush hududi (5441,3 kg), Zarafshon tizmasi Taxtaqaracha dovoni hududi (4529,5 kg) va 
eng quyi ko‘rsatkichlar Pop tumani Madaniyat qishlog‘i hududi (24,4 kg), Dehqonobod tumani 
Qaradaxana qishlog‘i hududi (30,4 kg), Tarqapchig‘ay botanik-geografik rayoni Bo‘ztepa qishlog‘i 
hududiga (52,4 kg) to‘g‘ri kelishi aniqlandi (jadval). 

Jadval  
Hordeum bulbosum L. ning tarqalish maydonlari va hosildorlik ko‘rsatkichlari 

 

Hudud 
Tanlangan 

maydon 
(n=10) 

Tuplar soni 
(10x10) 

1 tup 
o‘simlik 

og‘irligi (gr.) 

Tuplar 
og‘irligi 

(10x10) kg. 

Tur 
tarqalgan 
maydon 

(ga) 

O‘rtacha 
hosildorlik 

(xo‘l massaga 
nisbatan) kg/ga 

Umumiy 
maydondagi 

o‘rtacha hosildorlik 
(quruq massaga 

nisbatan -25%) kg. 
Molguzar tizmasi 

atrofidan 
1 64,9±0,52 73,1±1,01 4,74±0,07 2,0 308±5,16 154,0 

Dexqonobod tumani 
Karadaxana qishlog‘i 

2 31,7±1,22 40,3±0,91 1,28±0,06 3,0 40,6±2,45 30,4 

Torqopchig‘ay botanik-
geogrik rayoni Bo‘ztepa 

qishlog‘i 
3 41,8±0,85 47,9±2,21 2±0,07 2,5 83,9±3,38 52,4 

Turkiston tog‘ tizmasining 
Ko‘lsuvsoy  

4 151,9±0,94 262,8±2,93 39,9±0,39 8,5 6064,9±70,11 12 888,0 

Qashqadaryo iloyati 
Teshiktosh hududi 

5 64,4±0,92 95,4±2,64 6,15±0,14 4,5 396,1±10,6 445,6 

Pskem tumani Gultepa 
qishlog‘i 

6 86,5±0,74 108,3±1,33 9,37±0,13 2,5 810,7±13,2 506,6 

Forish tumani Baland 
Osmon qishlog‘i 

7 50,9±0,27 58,9±0,24 2,99±0,03 3,0 152,6±1,72 114,4 

Bobotog‘ tizmasining 
Madaniturmush qishlog‘i 

8 165,2±1,32 88,6±4,37 14,6±0,24 9,0 2418,3±44,08 5441,3 

Pop tumani Madaniyat 
qishlog‘i 

9 37,2±0,67 35,2±1,46 1,31±0,04 2,0 48,8±1,72 24,4 

Zarafshon tizmasi, 
Taxtaqaracha davoni 

10 126,7±0,65 225,7±1,33 28,6±0,22 5,0 3623,2±33,5 4529,5 

JAMI: 42,0  24 187,1 

XULOSA 
O‘zbekistonda Hordeum bulbosum ning hosildorlik ko‘rsatkichlarini o‘rganishga 

qaratilgan ilmiy-tadqiqotlar yuzasidan quyidagi xulosalar taqdim etiladi: 
Ozuqabop qiymatga ega bo‘lgan Hordeum bulbosum turi ishtirokidagi 10 ta hududlardagi 

zaxira qiymati yuqori bo‘lgan hududlar Turkiston tog‘ tizmasining Ko‘lsuvsoy hududi (12 888,0 kg), 
Bobotog‘ tizmasining Madaniturmush hududi (5441,3 kg), Zarafshon tizmasi Taxtaqaracha dovoni 
hududi (4529,5 kg) va eng quyi ko‘rsatkichlar Pop tumani Madaniyat qishlog‘i hududi (24,4 kg), 
Dehqonobod tumani Qaradaxana qishlog‘i hududi (30,4 kg), Tarqapchig‘ay botanik-geografik 
rayoni Bo‘ztepa qishlog‘i hududiga (52,4 kg) to‘g‘ri kelishi aniqlandi. 

Olingan natijalar asosida, o‘simliklarning zahira qiymati past bo‘lgan hududlar: Ko‘kchatog‘, 
Vodil qishlog‘i, Egarbelistog‘, Madaniyat qishlog‘i, Qaradaxana qishlog‘i va Bo‘ztepa qishloqlari 
hududlarida chorva mollarini boqishni cheklash talab etiladi. 

Mazkur tadqiqot ishi O‘zbekiston Respublikasi Fanlar akademiyasi Botanika institutining 
“Madaniy o‘simliklarning O‘zbekiston florasidagi alohida xo‘jalik ahamiyatiga ega yovvoyi ajdodlari 
populyatsiyalarining zamonaviy holatini baholash va tirik kolleksiyasini yaratish” mavzusidagi ilmiy 
tadqiqot davlat dasturi doirasida doirasida amalga oshirildi. 

